
Mirëmbrëma. Gëzohem që sonte kam mundësinë për të urruar mediat të cilat po 
vlerësohen për punën e tyre të shkëlqyeshme në mbulimin e aktiviteteve të 
organizatave joqeveritare ose OJQ. Poashtu dua të faleminderoj Projektin për 
përforcim të sektorit civil, të finansuar nga USAID, për punën e tyre në 
planifikimin dhe organizimin e këtij evenimenti.      

Edhe pse e di se në të kaluarën ky eveniment është fokusuar në punën e OJQ 
dhe mediumeve pasi të dyja janë thelbësore në funksionimin e demokracisë, 
sonte do të desha të diskutoj më shumë për rëndësinë e lirisë të shtypit.   

Adlai Stivenson, politikan i njohur nga SHBA i cili dy here ka garruar për kryetar 
të SHBA njëherë ka thënë, “Liria shkëlqen aty ku përplasen opinionet.”  

Dakordohem plotësisht dhe vlerësoj se ai ka mundur të thotë aq shumë , me aq 
pak fjalë.  Si ish zëdhënës is Stejt Departamentit ma merr mendja se disa nga 
miqt e mi në mediume shpresojnë që unë ta kisha atë dhunti dhe ju premtoj se 
do të punoj në atë drejtim.  

Në botën moderne, kjo përplasje idesh më së shumti ka ndodhur në media dhe 
mund t’ju them se edhe kur isha këtu në fundin e viteve 90 edhe pas kthimit tim 
në Maqedoni, i kam pritur t’i shoh këto përplasje çdo mëngjes, me kafe duke i 
lexuar gazetat ditore.     

Disa mund të besojnë se ky shkëmbim idesh është joproduktiv, ose në njëfarë 
mënyre jopatriotik për shkak se ndonjëherë i vë në pyetje veprimet e qeverisë 
apo funksionarëve.  Nuk dakordohem me këtë. Për mua kjo është thelbi i 
patriotizmit sepse e shfrytëzon njërën nga të drejtat më të vlerësuara të cilësdo 
shoqëri të lirë, e drejta e secilit për tu shprehur dhe me këtë ndihmon në formimin 
e ardhmërisë të vendit.         

Unë jam person publik në shërbim të qeverisë time tani më shtatëmbëdhjet vjet. 
Unë e kam ndjerë personalisht thumbimin e kriticizmit në disa raste, ndonjë here 
për gabimet e mija personale, ndonjë herë të drejtuara ndaj politikës të SHBA 
dhe tjetër here thjesht të gabuara.  Mund t’ju them nga përvoja se kur përballesh 
me kritikën nuk është një eksperiencë e këndshme, por unë prap qëndroj në 
mbrojtje të saj pasi e di se është një pjesë absolutisht e domosdoshme për 
lëvizjen e lirë të ideve.     

 



Në veprën e shkëlqyeshme, “Për Lirinë”, filozofi britanik dhe deputeti Xhon 
Stjuart Mill shkruan: 

 
“E keqja karakteristike e mbytjes (pamundësimit)të shprehjes  së një opinioni 
është ajo se bëhet grabitje ndaj rrasës njerëzore; gjeneratave të tashme dhe 
të ardhëshme; atyre që nuk pajtohen me opinionet , bile më tepër ndaj atyre 
të cilët e përmbajnë. Nëse opinion i ndryshëm është i drejtë, ata janë të 
pamundësuar që ta zëvendësojnë gabimin me të vërtetën: nëse është jo i 
drejtë, ata humbin mundësinë për perceptim më të qartë  dhe përshtypje më 
të fuqishme të së vërtetës, e cila prodhohet si rezultat i përplasjes së saj me 
gabimin.”     

 
Mediumi e ka përgjegjësinë për ta minimizuar “përplasjen me gabimin”, e 
nënvizuar nga z.Mill dhe duhet ta bëjë atë duke i ndjekur standardet e 
përcaktuara gazetareske, por ne nuk mundet dhe nuk duhet ta lejojmë që 
gabimi i rastësishëm të bëhet arsyetim për heshtjen e plotë të debatit publik.       

 
Si përfundim, do t’ju citoj një nga thëniet e një prej kryetarëve të mi të 
preferuar,  Tomas Xheferson, i cili e shkroi një pjesë të madhe të Deklaratës 
sonë të Pavarësisë dhe ishte një nga mëndjet më të mëdha prapa 
Kushtetutës tone. Ai tha” Liria jonë varet nga liria e shtypit  e cila nëse 
kufizohet, humbet.”   

 
A do të sjellë kjo liri gabime? Definitivisht. A do ta keqpërdorin disa këtë liri 
për t’i avancuar agjendat e tyre?  Padyshim. A është kjo liri të cilën duhet ta 
mbrojmë me qëllim që ta ruajmë demokracinë? Absolutisht dhe unë qëndroj 
pranë jush për ta bërë këtë.    
 
Ndjehem krenar që edhe më tej jam përfaqësues personal i presidentit të 
SHBA në Republikën e Maqedonisë, dhe të gjithë e dini se nga e marta ai 
është Barak Obama. 
 
Shumica pres jush që jeni këtu sonte jeni gazetar dhe gëzohem që deri tash 
askush nuk më hodhi me këpucë.  Siç e dini, kur gazetari I hodhi këpucët kah 
ish presidenti Xhorxh Bush, ai nuk u përgjigj me sanksione, por me shaka. 

 
 
Ju faleminderit    
Ви благодарам 
Thank you 

 
 


